
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
এই রকম আদান-প্ৰদানের নামই বোধ ভালবাসার ভাষা, কে বলিবে ।
যশোদার বারণ না মানিয়া নন্দ চাকরী করিতে যায় আর যশোদা সকলকে জিজ্ঞাসা করে, “নন্দকে যদি আমি খেদিয়ে দিই, তবে তো তোমরা আমায় বিশ্বাস
कब्रçत ?”
কিন্তু বিশ্বাস অবিশ্বাসের প্রশ্ন এখন তুচ্ছ হইয়া গিয়াছে, যশোদাকে তারা এড়াইয়া চলিতে চায়, যশোদার সঙ্গে মাখামাখি করিয়া বিপন্ন হইবে কে ? বলাই নামে একজন শ্রমিক যেদিন বরখাস্ত হইয়াছিল, তার পরদিন সকালে উঠিয়াই ছেড়া কাপড়-জামা সতরঞ্চি, কম্বল গুটিাইয়া বিদায় হইয়া গেল যশোদার বাড়ী হইতে, শোনা গেল তাকে আবার কাজে নেওয়া হইয়াছে। তারপর সাতদিনের মধ্যে যশোদার বাড়ী খালি হইয়। গেল। যশোদার পাওনা গণ্ডী মিটাইয়া দিয়াই গেল। সকলে, কাশীবাবু সকলকে দরকার মত আগাম টাকা দিয়াছে। যশোদাকে টাকা না দিয়া যাইতে পারিলে অবশ্য সকলে তাহাই করিত, কিন্তু যশোদাকে ফাকি দেওয়া বড় কঠিন ।
প্রথমে যশোদা বুঝাইবার চেষ্টা করিয়াছিল, কি করছ তোমরা বুঝতে পারছি ? সাধ করে ফান্দে পা দিচ্ছি ? যদিন না মিলের দেন শোধ হবে টু শব্দটি করতে পারবে না তোমরা । যা বলবে যা করবে। মুখটি বুজে মেনে নিতে হবে তোমাদেরবুঝতে পারছি ?
বুঝিতে পারিতেছে সকলেই, কিন্তু উপায় কি ?
কেবল সত্যপ্ৰিয় মিলের নয়, অন্য মিলের যারা যশোদার বাড়ীতে ছিল তারাও পলাইয়া গেল। উপর হইতে তাদের উপরেও চাপ পড়িয়াছে। এ বাড়ীতে রহিল কেবল মতি আর ধনঞ্জয়, ও বাড়ীতে সুধীর আর নদের চাদ । সুধীরকেও চলিয়া যাওয়ার জন্য কালো ক্ৰমাগত খোচাইতেছিল, কিন্তু সে কাজ করে রেলের ইয়ার্ডে, যশোদার দেন শোধ করিয়া যশোদাকে ত্যাগ করার জন্য কে তাকে আগাম টাকা দিবে ? নদেৱৰ্চিাদের কাজ ছিল না, মিলে কাজ পাওয়ার সম্ভাবনাও তার নাই ।
তিনটি উনানে যশোদার অ্যাচ পড়ে না। একটি উনান ধরানোর সময় তার মনে হয়, এতবড় উনান ধরাইয়া কি হইবে, মিছামিছি কয়লার অপচয় । ছোট একটি উনান তৈয়ারী করিতে হুইবে । অন্য সময় প্রয়োজন হওয়া মাত্র ছোট উনান যশোদার

